
SEGUNDA CARTA DEL APOSTOL
SAN PABLO A LOS

CORINTIOS

1 Wejr Pabluqui Jesucristuz illzta apostolt¢ha.
Yoozqui niiZ munafipi jaru tii apostol puestuquiz
wejr utchi¢tha. Jaziqui tii cartal apayZcutha
anthucaquin Corinto wajtchiz Zofiinaca. Wejttan
TimoteuZtan an¢hucaquin tsaanZcutha. NiZaza
tjapa Acaya yokquin Kkamiii Zofiinaczquin
tsaanzcucha. Anthucqui Yoozquin criichiZ cjen
Yooz icliz Zofiinacchuctha. 2 U¢hum Yooz EjpZtan
Jesucristo JilirZtan anthucaquiz yanapt'ila.
Nizaza an¢hucaquiz walikaj kamkatla.

YOOZ EJP ANCHA OKZNI NIZAZA KUZNI
KUZZ1Z

3 Uthum Jesucristo Jilirz Yooz EjpZquiz
honora waytitaj cjila. Yooz Ejpqui okziii
kuzzizpantha, niZzaza sufrita Zofinaczquiz
zumpacha kuzfiipancha. 4 Wejrnacaz sufranami
Yooz Ejpqui kuziiipancha, niztapacha wejrnacaz
sufrita jilanaczZquiz kuzjapa. Nekztanaqui
wejrnacqui sufrita jilanacZquiz maznasatha,
“Yoozqui amquiz kuznasatha”, cjican. NiZaza
wejrnacpacha ninaczquiz kuznasatha.
5 Jesucristuzquin criichiz cjen Jesucristuz
irata ancha sufrutha. NiZaza Jesucristutha
wejrnacaquiz zumpacha kuzfiiqui. 6 Jaziqui
wejrnacqui an¢hucaquiz tsjan zuma kuznasacha.
Nizaza Yooz taku paljaycan antchucaltajapa
sufrutha, anchuc liwriyta cjisjapa. Nizaza

wejrnacqui Yooziz kuztatha. Jaziqui niZtazakaz
anthucaquiz kuznasatha. Nekztan anc¢hucqui
kuzta Kkuzziz cjen sufrisnaca wataquitha,
ana anthuca kuz turwayskatzcu. Jaziqui
ancthucqui wejrnac irata sufrican, pasinziz
kuztan awantasatha. 7 Anchucqui tjurt'ifii
kuzzizé¢hucéha. Jalla nuzupantha anthucqui.
Anthucqui wejrnac irata sufricha. Nizaza
Yoozqui anthucaquiz zakaz kuznaquitha. Jalla
nuzupanz cjequicha.

8 Jilanaca, cullaquinaca, tii puntunaca
anthucaquiz zizkatz pecutha. Asia yokaran
ojklaycan, ancha sufrichin¢ha. Jalla nuz sufrican
aziupziztakaz cjissintacha, ticzmayaZztakaztatha.
9 Jalla niZta sufritiquiztan kuzquiz tantiichin¢ha,
ticzucapan, jalla nii. Pero Yoozza ticzinacami
jacatatskatfiiqui. Jalla niZta sufrichintha, persun
azquizimi niZzaza pinsitanacquizimi ana kuzziz
cjisjapa, antiz Yoozquin juc'anti kuzziz cjisjapa.
10 Ultimquiziqui Yoozqui wejr liwriichi¢ha, nii
ticzmaya ojklayta pruebanacquiztan. Nizaza
wilta niZta prueba tjonaquiz niiqui wilta Yoozqui
wejr liwriyaquitha.  Yoozquin kuzziz cjican,
jalla nuZupantha wejt razunaqui. 11 An¢hucqui
wejtquiz mayizinalla, wejt pruebanacquiztan
liwriita cjisjapa. Jalla nuZz anthucaz ancha
mayizintaZ cjen liwriital cjeetha. Jalla nekztan
weriZ yanaptaZ cjen anchucqui Yoozquin gracias
cjican chiyasatha. Jaziquiwejttajapa mayizinalla.

PABLO CORINTO WAJTQUIN OJKZ PECATCHA
12 Wejrqui  anthucatan, niZaza tjapa
Zofiinacztanami Yooz zuma kamarichiz

kamchintha, zuma lijjituma. Ana pizc kuzziz
kamchintha. Wejt kuzquiz zizutha anal toscara
chiyut¢ha, weraral chiyuc¢ha. Jalla niZta zuma
kamcan, ana Zofiz pinsita jaru kamchintha.
Okzii Yoozqui wejtquiz yanapchitha, nizta
zuma kamzjapa. Jalla niZta zuma kamtaZ
cjen cuntintuttha wejrqui. 13 Weriz cjijrtaqui
zuma werara zakazza. Liican, anthucqui
kjanaz intintasatha. Ana incalliii kuztan
cjijrzcutha. 14 Yekjapanacaqui anchucaquiztan
wejt kuz paj¢ha. Wejt kuzqui juc'anti zumpacha
pajspancha anchucqui. Nekztan Jesucristo
JiliriZ tjonz tjufiquiziqui anthucqui weriz cjen
cuntintuz cjesatha, jaknuzt wejrqui anthucaz
cjen cuntintul cjeetha, jalla nizZta. 15 An¢hucatan
wejttan walikazza. Jalla nuZupancha. Jalla
niztiquiztan weriz ojklaytiquiz anthucaquin
wilta tjonz pecaytucha. Nekztan an¢hucqui pizc
wilta cuntintu cjiskattaz cjitasatha, weriz pizc
wilta tjonZtiquiztan. 16 Primiraqui Macedonia
cjita provinciquin ojkcan anthucaquiz tjonz
pecaytucha. Nekztan Macedoniquin ojktazu
wilta anthucaquiz tjonz pecaytucha. Jalla
nuZz anthucqui wejr yanaptasatha, Judea
yokquin irantizjapa. @ NuZupan tantiiZcu ana
atchintha. 17Jalla niZtiquiztan yekjap Zofiinacaqui
wejtjapa chiichi¢cha, Pabluqui p'ajpacuztakaz
chiichi¢ha, cjican. Anatha werara ninac?
tantiitaqui. Wejrqui ana tantiyificha ana criichi
zofniztakaz. Ana criichi Zofiinacaqui p'ajpawc
razunchiz chiyasacha. 18 Lijitum Yoozqui zizza,
wejrqui anatha p'ajpacuztakaz chiichintqui,
nii 19 SilvanuZtan, TimoteuZtan, wejttan, jalla

wejrnacqui anapan p'ajpawc razunanaca
chiichintqui. = Anthucatan kamcan Jesucristo
Yooz Majch puntuquiztan lijituma chiichinéha.
Nizaza Jesucristuqui zuma lijitumacha. NiiZz
chiita taku cumplifiipancha. 20 NiZaza tjapa
Yooz taku cumplifiipancha. Jalla niZtiquiztan
Jesucristuz cjen Yooz tawkquiztan “NuZzoj cjila”
cjificha. NuZ cjican Yoozquin honora tjaa-utha.
21NiZaza Yoozza wejtnacquizimi an¢hucaquizimi
Jesucristuzquin tjurt'iii kuzziz cjiskathiqui.
Nizaza Yoozza wejr utchiqui, niiZz apdstol
cjisjapa. 22 Yoozqui nii tjeezitha, niZaza wejtnaca
kuzquiz niiZ Espiritu Santo luzkatchi¢tha. Jalla
niztiquiztan kjana tjeeztatha, Yooz Zofiinacacha
wejrnacqui, nii.

UJCHIZ ZONI PERTUNTA

23 Jilanaca, cullaquinaca, Corinto wajtquin tsjii
tjonzii okitacha. Pero ana tjonchinéha, anthuc
ana ujzjapa. Jalla niitha ana wejr tjonfii razu-
naqui. Yoozqui zizza, weraral cjiw¢ha wejrqui.
24 Anthucqui Yooz mantuquiz Zejl¢ha, anaz wejt
mantuquiz. Pero anthucaquiz chiizinathaj ni-
iqui, yanapz pecutha, ultimu anthuc juc'anti
cuntintuz cjisjapa.

2
1 Wejrqui tantiichintha, imazi ant¢hucaquin
wilta tjonzii. Wilta llaquiskatz anal pecatucha.
2 Anthucaquiz llaquiskatasaZ niiqui, anaZz
¢hjulumi wejtquiz cuntintu cjiskatasatha.
Anthuctha wejtquiz cuntintu cjiskatfiqui.
Jalla niZtiquiztan anthucaquiz ana wilta

llaquiskatz pecatutha. 3 Jaziqui anthucaquin
tjonz cjenpacha  tuqui  cjijrZzquichintha
zumpacha ewjtiican, anthuc anawalinaca
azquichjapa.  Nekztan wejrqui anthucaquin
irantiZcu, cuntintu cjeetha, ana llaquita.
Anthuctha wejtquiz cuntintu cjiskatfiqui, ¢ana
jaa?  WeriZ cuntintu cjen anchucqui zakaz
cuntintuz cjesatha. Jalla nuZupanZ cjesatha.
4 Tuqui cjijrzquican, anthucajapa ancha
kuzquiz sint'iskatchintha nizaza llaquisintha,
kaazcama. Jalla nuZ cjijrZquican anal anthuc
llaquiskatz pecatutha, antiz wejt zuma
munaziiii kuz tjeez pecaytutcha. Anthucatan

ancha munazutha. > Nii ana wali kamifii
Zzofiqui anthucaquiz ancha llaquiskatchitha.

Wejtquiz  zakaz  llaquiskatchitha; pero
anthucaquiz juc'anti. Cunamit anaZ tjapa
anthucaquiz llaquiskatchizlani, pero jila
partipan anchucaquiztan. 6]Jila parti anchucqui
nii ana wali kamii Zofii casticchin¢huctcha,
nizaza chjaawjkatchin¢huctha. NuZzquizkaz
cjila. 7 Anziqui niiZquiz pertunz waquizicha,
nizaza niizquiz kuz waquizitha, nii Zofii ana
juc'anti upa kuz cjisnajo. & Jaziqui an¢thucaquiz
rocutha, niiZquiz zuma munazifii kuz wilta
tjeezjapa. 9 Tuqui tii puntuquiztan an¢hucaquiz
cjijrzquichintha, an¢huc zumpacha yanzjapa,
tjapa weriz chiiZinta cazzi, ana cazzi, jalla nii.
10 Nii ujchiz Zofiiqui anthucaz pertuntaZlaja,
jalla niiqui weriZz pertuntazakazza.  Cristuz
yujcquiziqui pertunutha, afichuc juc'ant
zuma cjisjapa. 11 Nii ujchiz Zofii pertunta cjis
waquizitha, Satands diablu ana u¢thumnacaquiz

atipskatzjapa. Diabluz ana wal mafianaca zizza
uchumqui.

QUINTU ANCHA ZIZ PECCHICHA PABLUQUI

12 Troas watja irantichin¢ha, Cristuz liwriifii
taku paljayzjapa. Nekztan Jesucristo JiliriZtajapa
langznan, muzpa Zofinacaqui Yooz taku
nonzit¢ha. 13 Pero Tito cjita jilZtan ancha
zalz pecaytutha, anthuc quintu zizjapa. Jalla
niztiquiztan wejt kuzqui anatatha cuza. Jalla
niztiquiztan Troas wajtchiz ZofiinacZzquiztan
eccu, Macedonia yokquin ojkchin¢ha. 14 Nicju
tjapa anthucZ quintu nonzincha, walikazza
anthucqui. Yoozquin ancha gracias cjican
chiyuéha. Yoozpantha anawalinacquiztan
wejrnaca atipskatchiqui. NiZaza tjapa Kjutiii
Yooz Ejpqui CristuZz puntuquiztan paljayta
cjiskattha wejrnacaz cjen. JaknuZt tjapa kjuthi
tsjii zuma ulura Zkejt¢haja, jalla niZta irata
wejrnacaz paljayta liwriifii taku tjapa kjuthiiz
ojktha. 15 Wejrnacqui zuma inzinzuZtakaz
Yoozquiz cuntintu cjiskatutha, CristuZz puntu
paljaycan. Liwriita Zofiinaczquizimi ana liwriita
Zofiinaczquizimi CristuZ puntu paljayucha. 16 Nii
ana liwriita Zofiinacaqui anapan catoktiquiztan
juc'anti casticta cjequitha. Jalla niZtiquiztan
weriz paljaytaqui ana wali chjonanchi
zkethiztakazza ninacZtajapa. Pero nii liwriita
Zofinacazti weriZ paljayta catoktiquiztan juc'ant
zumaz cjequicha. Jalla niZtiquiztan weriz
paljaytaqui zuma ulurazZtakazza ninacZtajapa.
Jalla niZtiquiztan jequit CristuZ puntuquiztan
paljayfii puesto tanznasajo?

YOOZ UCHTA ZONICHA PABLUQUI

17Wejrqui CristuZ puntu paljaycan anal negocio
paa-ucha; niZzaza Yooz taku anal querutha yekjap
Zofinacaztakaz. Wejrzti zuma lijituma paljayutha
zuma kuzziz. Yooz uchta apostult¢ha. Cristuztan
wejttan tsjii kuzziz cjen, Yooz Ejpqui zizza, liwriifii
Yooz taku lijituma paljayutha.

3

1 Jalla nuZz wejt puntuquiztan chiyanaqui,
anthucqui pinsacthani, wejr persunpacha honora
waytifii, jalla nii. Yekjapanacaqui tsjii carta
nombramientuztan ojklaytcha. NiZta carta
nombramientuqui wejtta ana pecza, an¢hucaquiz
prisintizjapa. Nizaza anchucaquiztan niZta
carta anal mayasatha. 2 Anthucpachacha wejt
carta nombramiento cuntaqui. Anthucqui
weriZz paljaytiquiztan ew kamaifichizza. Tjapa
Zofiinacaqui nii cherasatha, niZaza pajasatha.
3 Cristuqui anthucaquiz ew kamafichiz cjiskattha,
weriZz paljaytaz cjen. Jaziqui anthuca ew
kamafiaqui tsjii carta nombramientuztakazza.
Jalla nii cartaqui anatha ¢hjul tintiZtanami
cjijrtaqui; anatha thjul mazquizimi cjijrtaqui.
Yooz Espiritu Santuqui anthuca kuzquiz luzzicha,
ew kamafichiz cjisjapa. Jaziqui anchuca ew
kamafiaqui tsjii carta nombramientuztakazza.

CRISTUZ LIWRIINI TAKU PALJAYZ

4 Anthuctha kjana tjeezfiiqui, wejrqui lijitum
apostoltqui, nii. Jalla nuZupan cjiwtha. Cristuz

cjen nuZz chiyasatha Yooz yujcquiz. 3 NuZ cji-
can, zakaz cjiwcha: Wejrpacha ana ¢hjul wal-
imi paasatha Yooztajapa. Chjul Yooztajapa wali
paatami Yooz aztanpankaz paatatha. Inakazttha
wejrqui. Pero Yoozqui wejr illzicha, niiZ apostol
cjisjapa. 6 Yoozpacha wejr utchitha niiz ew
compromis puntu paljayiii ojklayzjapa. Nii ew
compromisuqui anatha Moisés cjijrta liiquiztan,
antiz Espiritu SantuZquiztantha. Nii c¢jijrta lii
cjen Zofinaca infiernuquin okaquitha, castictaz
cjisjapa. Espiritu SantuZ cjen Zofiinacaqui araj-
pachquin okaquitha, Yooztan wifiaya kamzjapa.

7 Nii Moises cjijrta liiqui maznacquiz
litranacztan cjijrtatatha. Nii cjijrta lii tanZcu,
Moises yujcqui walja c'ajchi¢ha. Jalla nuz Moises
yujc walja c'ajan, parti Israel Zofiinacaqui niiZ yujc
ana cherzii atchicha. Moises yujcqui jalla nuz
c'ajiiiz cjen, zumat zumat upa c'ajchicha. Yoozqui
jalla nizta lii tjaachi¢ha, honorchiz cjisjapa,
Zofiinaca ana liwriifii cjenami. 8 Yoozqui niiz ew
compromiso juc'ant honorchiz cjiskatchitha.
Ew compromisquiztan Espiritu  Santuqui
Zofiinaczquiz liwriiskat¢ha. 9 Nii honorchiz lii
ana cumplitiquiztan uthumqui castictajapa
cjissinchumt¢ha. Pero ew compromiso
catokchiz cjen uthumqui Yooz yujcquiz zuma
cjissinthumt¢ha, ana ujchiz. Juc'ant honorchizza
nii ew compromisuqui. 10 Tuquiqui Moisés liiqui
honorchiztacha. Anzta ew compromisquiztan
nii tuquita liiqui ancha upa honorchizza, nii
anzta compromisuqui juc'ant honorchiz cjen.
11 Nii liiqui CristuZz tjonzcama mantizjapakaz
tjaatatacha.  Nekztan ana iya waltha. Nii

ew compromisuzti wiflayaz tjuraquicha. Jalla
niztiquiztan juc'ant honorchiz Zejlztan¢ha.

12 Jalla nii ew compromiso ut'aytaZz cjen
wejrnacqui uchtatha, wifiaya liwriifii taku
paljayzjapa. Jalla niZtiquiztan tjup kuztan
kjanacama chiyutha. 13 Nii Moises irata anal
paa-utha wejrnacqui. Moisesqui niiz c'ajni yujc
chjojzitha, parti Israel Zofiinaca ana cherzjapa,
nii yujc c'ajiii katzcama. Moises yujcqui ana
tira c'ajiiitacha. Nii tuz cjicha, liiqui anaZz tira
waltha, apatatta, jalla nii. 14 Wejrnacqui liwriifii
puntuquiztan kjanacama chiyuctha. Pero Israel
Zofiinacazti nii puntu ana intintazzicha. Chojru
kuzzizpantatha anzcama ana intintazza. Moises
lii liizcu nii liiquizkaz pinsi¢cha. CristuZzquin
kuz tjaaz ana pinsitha. Pero Cristuzquin kuz
tjaachiz cjenkaz liwriifii Yooz puntu intintaziii
cjesatha. 15 Anzcama Moises lii liicanami ana
liwriifii Yooz puntu intintazasatha jila parti judio
Zofiinacaqui. 16 Jesucristo Jilirzquiz kuz tjaaZcu,
nekztanZ liwriifii Yooz puntu intintazasatha.
17 Jesucristo Jiliriqui Yooz EspirituZtan tsjii
kuzzizza. NiZaza jakziltiZ kuzquiz Jesucristuz
Espiritu Zejlthaja, jalla niiqui liwriitapanz
cjequitha. 18 Jalla niZtiquiztan liwriitaZ cjen,
tjapa uthumqui Jesucristo Jilirz honora? tjeeza,
tsjii ispijuztakaz. Nizaza uthumqui zumat
zumat JesucristuZ irata juc'ant zuma cjissa.
Nizaza niiz irata juc'ant juc'ant honorchiz
cjissa. Jalla nuz u¢humnacaltajapa cjiskatcha
Jesucristo Jilirz Espirituqui. NuZupantha Yoozqui
uthumnacaltajapa.



2 CORINTIOS 4:1 X 2 CORINTIOS 4:5

4

YOOZQUI PABLO UTCHICHA APOSTOL PUES-
TUQUIZ

1 Jalla niZtiquiztan anal upa kuzziz cjesacha.
Yoozqui niiz okzii kuzziz cjen wejr ap0dstol pues-
tuquiz utchitha. 2]Jalla nii puestuquiz kamcan,
wejrqui ana wali chjojzaka paaznaca, niZaza az-
zuca paaznaca ana wirapan paachintha. NiZaza
ana wali paaz mafanaca ana wira paachintha.
Nizaza Yooz taku anal tsjii kjutiii cjiyasatha. An-
tiz kjanacama werarapanikal chiyuc¢ha. Yoozza
weriZz chiitaqui ziziiqui. NiZaza weriZ chii-
tiquiztan tjapa Zofiinacaqui persun kuzquiz ziza-
satha, wejrtc¢ha lijitum apostoltqui, jalla nii. Nuz
cjiwtha, ana wali Zofiinacaz wejtquiz uj tjojt-
nanami. 3 WeriZ paljaytaqui zumzu takuZtakazza
ana criichi Zofiinaczjapaqui. Ninacacha infier-
nuquin ojkflinacaqui. 4 Tii muntuquiz mantifii
diabluqui nii ana criichi Zofiinacz kuz chojru
cjiskatchitha, liwriifii taku ana intintajo. Zur
zoniztakaz cjiskatchicha, Cristuz liwriifii kjana
ana cherajo, nizaza liwriifii taku ana catokajo.
Nii liwriifii taku¢ha ancha zumaqui. Ancha
zuma Cristuz puntu chii¢ha. Jesucristutha Yooz
Ejpz kuz tjeezfiiqui. > Jilanaca, cullaquinaca,
nonzZna. Wejrqui JesucristuZz puntuquiztankaz
paljayutha. Ultim chawjc Jiliripankazza Jesu-
cristuqui. NuZ cjiwtha. JesucristuZz honora
waytucha; anatha wejt persun honora way-
tutha. NiZaza JesucristuZ mantuquiz ojklaycan
wejrqui anthuca piyunit¢ha, an¢huc yanapzjapa.

6 Tuquitanpacha Yoozqui mantichi¢cha ween zum-
chiquiz kjana cjeyajo. Nii Yoozpachatha wejt
kuzquiz kjanchiqui, liwriini Yooz taku zumpacha
intintizjapa, ancha zuma Yoozpan pajzjapa. Je-
sucristuqui niiz ancha zuma kamarichiz cjen Yooz
kuzmi niZzaza Yooz honora tjeezitha, uthum nii
zuma intintajo.

PABLUQUI ANCHA SUFRICHICHA

7JaknuZzt zumanaca tsjiiljoc mazquiquiz chjojta
cjethaja, jalla niZta irataZ Yoozqui liwriifii puntu
wejtquiz cumpjiichitha Zofiinaczquiz paljayajo.
Jalla nuZz Yoozqui wejr apostol utchitha, niiz
juc'ant zuma azi tjeezjapa. Liwriifii aziqui
Yoozquiztankaz tjontha, anaz wejtquiztan
tjoncha. Zofiikazza wejrqui. 8 Wejtta ancha
anawalinaca Zelanami, ultimquiziqui wejrqui
atipatha. Wejt kuz turwayskatanami, anaZz wejt
kuz llajllasa. 9 Zofiinacaz wejr chjatkatanami,
Yoozqui wejr ana zinalla ectha. Wejtquiz ancha
sufriskatcanami, Zofiinacaqui wejr anaz akasacha.
10-11 JesucristuZquin sirwican jakziquinami
wejr ojklayuthaja, ancha sufrutha, ticzmaya
cjenami. Jalla nuZ sufrican, JesucristuZ cjen
tira Zetucha; niiZtajapa tii curpuquiz kamucha.
JesucristuZzquin sirwichiZ cjen ancha sufrutha.
“Waj ticznaa; ticznaa” cjiwtha. Pero tii ticzii
curpchiz Zejtcanaqui, JesucristuZ cjen kamutha.
12Wejrqui walja sufrisnacal watut¢ha. Wilta wilta
ticzmayaztakaztatha, CristuZz puntu paljaycan.
Pero weriZ paljaytiquiztan an¢hucqui Cristuz Zeti
tanchin¢huctha.

13 Yooz takuqui tuz cjicha: “Yoozquin kuzziz
cjen, wejrqui chiyucha”. Jalla niZta irata we-
jrqui Yoozquin kuzzizza, sufrita kamcanami. Jalla
nizta kuzziz cjen, chiichiyutha, Cristuz puntu pal-
jaycan. 14 Nuz paljayutcha, tuz zizcu: Yoozqui
Jesucristo Jiliri jacatatskatchi¢ha, niZaza Jesu-
cristuztan chica wejrmi anthucmi jacatatskatta
cjequitha. Yooz yujcquin chjichtaz cjequitha.
Chjulumi sufrican, nii cjufiznu¢ha. 15 Tjapa we-
jtquiz watchinacaqui anthucaltajapatha. Li-
wriifii Yooz taku paljayutha, juc'anti juc'anti
Zofiinaca Yoozquin kuzziz cjiskatzjapa, nizaza ni-
naca Yooziz yanapta cjiskatzjapa. Jalla nuZ cjen
tsjan tsjan Zofinacaqui Yoozquin gracias cjican
chiyaquitha, niZzaza Yoozqui juc'anti honorchiz
cjequitha. Jalla nuz pecutha.

16 Jalla niZtiquiztan wejrqui anal llajllazucha.
Kjaztami wejt curpu sufrichani wejt kuz zapuru
tsjan tjupi cjissa; juc'anti Yoozquin kuzzizttha.
17Tii wirquiz kamcan sufrisqui tsjii ratuztakazza;
nekztan wattha. Pero tii muntuquiz
sufritiquiztan uthumqui arajpachquin wihaya
honorchiz cjequitcha. Ancha sufrizcu, ancha
juc’'anti honorchiz cjequicha. Arajpachquin
ancha zuma kamaquitha. 18 NuzZupanz cjequicha,
tii muntuquiz Zejliii cusasanaczZquiz anatha
kuz tjaazqui. Antiz arajpach zumanaczquin
kuz tjaaz waquizitha. Nekztan arajpachquin
ancha honorchiz cjequi¢ha. Cherta cusasanaca
wataquitha. Arajpach zumanacazti wifiaya
tjuraquicha.

PABLUQUI ARAJPACHQUIN OJKZ PECCHA

1 Jalla tuz zizutha wejrqui. Tii Zejtiii
curpuqui ticziz cjequiZz niiqui, Yoozqui ew
curpuz tjaaquitha, Yooz paata curpu. Nekztan
arajpachquin wifiaya kamatha. 2 Tii muntuquiz
sufricanaqui anchal pasnu¢ha ayincan. Ew
arajpach curpu anchal pecutha, nekz kamzjapa.
3 Wejt kuzqui nii ew curpuchiz ancha pectha,
tsjii ew zquiti cujtz pecas, jalla niZzta. Ana
curpuchiz anal cjis pecucha. 4 Tii curpuchiz
sufrican, aynucha. Tii curpuqui ticznaquicha.
NiZaza tii muntuquiz kamtaqui ana wifiayjapacha.
Jalla niZtiquiztan ew vyekja curpuchiz cjis
pecutha. Arajpachquin wifiayjapa kamz pecutha.
5 Yoozpachatha niZtajapa wejr utchicha.
Nizaza Yoozza niiZ Espiritu Santo wejt kuzquiz
luzkatchiqui. Jaziqui arajpachquin kamspantha
wejrqui.

6 Jalla niZtiquiztan wejrqui tjup kuzzizpantha.
Tii curpuchiz kamcan, arajpachquin Yooztan
chica ima Zejl¢ha. Pero arajpach wajtchiz Zofitcha
wejrqui. Jalla niil zizutha. 7 Tii muntuquiz
kamcan, ana Yooz chercan kamuc¢ha. Pero
ana cherta Yoozquin kuzzizpan kamutha ana
niiz cheranami. 8Jalla niztiquiztan tjup kuzziz
Zelutha. Til curpuquiztan ulanZcu, niZaza
Yooztan chica arajpachquin kamcan, jalla nii
walikaz cjesatha. 9 Jaziqui Zejtcanami, ticz
cjenami, Yoozquin kuzzizt¢cha wejrqui. Weriz
kamtiquiztan wejt Yoozquiz cuntintu cjiskatzpan
pecutha. 10 Tjapa u¢thumnacqui Cristuz yujcquiz

prisintistanc¢ha, pjalZzta cjisjapa. JaknuZzt tii
muntuquiz kamtthaja, zuma ana zuma, jalla niit
jama pjalztaz cjequitha. Jalla nuz pjalZtiquiztan
zapa mayniZzquiz arajpach kamafa tjaataZ
cjequitha.

ZONINACZTAN YOOZTAN WALIKAZ CJESACHA

11 Jalla niZtiquiztan Jesucristo Jiliri ekscan
zuma razunztan anchucaquiz chiyutha, zuma
kamanchiz kamificha, cjican.  Toscara anal
chiyu¢cha.  Wejt kamafa Yooz zizza. @ Wejr
cjiwtha, an¢hucqui zakaz zizza zuma kamafichiz
kamificha, jalla nii. 12 Jalla nuZ chiican,
persun honora anal waytiz pecutha. Antiz
wejt puntuquiztan anchucaquiz intintiskatz
pecutha, wejtquiztan  cuntintu  cjisjapa.
Jalla nekztanaqui anthucqui wejt quintra
Zofiinaczquiz  kjaaznasatha, zuma razuna
tjaacan, “Pabluqui zuma kamifiicha”, cjican.
Wejt quintra Zofiinacaqui  ZofiinacZquiztan
honorchiz cjis pectha. NinacZtajapa zuma
kuz anaZz importaytha.  Tucquin cjis, jalla
niikaz importay¢ha ninacZtaqui. 13 Wejrzti
zuma kuzziz cjis anchal pecutha. Wejt quintra
Zofiinacaqui cjifiicha “Lucuratacha Pabluqui”.
Jalla nuz chiyanami Yooztajapakal kamutha.
Yekjap Zofiinacazti cjifiicha, “Zuma razunztan
chiicha Pabluqui”. Anthucaltajapa zuma
razunztan chiyutha. 14 Jesucristuqui ancha
okzhi kuzziz cjen tjapa Zofiinacz laycu ticzitha.
Zofinacz cuntiquiztan ticzitha. Jalla nuZupancha
weraraqui. Jalla nuZz tjapa kuztan -criiZcu,
wejrqui Jesucristuzquin sirwistant¢ha, liwriifii

taku paljaycan. 15 Jesucristuqui tjapa Zofiinac?
laycu ticzitha, Zofiinacaz ana persunjapa kamajo,
antiz Cristuztajapa kamajo. Jalla niZtiquiztan
jakziltat ew Lkamafichiz kamdtchaja, jalla
ninacaqui Jesucristuztajapa kamz waquizitha.
Jesucristu¢cha ninacz laycu ticziqui, niZaza
jacatatchiqui. 16 Jaziqui JesucristuZtajapa
kamcan, zizutha, Zofiinacz kuzza chekanaqui,
nii. Tuquiqui pinsatutha: Zofiinacz cherchi,
pajk puesto ocupchi, wajt honora tanchi, jalla
niZztanacacha chekanaqui, nuZ cjican pinsatucha,
Cristuz puntuquiztanami. Ana criichi ZofiinacaZz
pinsitakaz pinsatutha. Anziqui ana iya niZta
pinsutha. 17 Jaziqui tuz cjiwtha: jakziltat
Cristuztan tsjii kuzziz cjissaja, jalla niiqui ew
kuzzizza, niZaza ew Kkamafichizza. Tuquita
kamafia liwj ecta, ew kamafichizpan kamtha.

18 Ew kuzmi niZaza ew kamafiami Yoo0ziZ
tjaatapancha. Cristuz cjen Yoozqui u¢thumnaca
pertunchitha, niiZtan u¢humnacatan zuma
cjisjapa. NiZaza Yoozqui wejrnaca utchi¢ha
parti Zofiinaczquiz Yooz pertunz puntu paljayajo,
Cristuz cjen Zofiinacztan Yooztan zuma cjesatha,
cjican. 19 Yooz pertunz puntuqui jalla tuzucha.
Yoozqui CristuZ cjen tjapa Zofiinaca pertunasacha,
niiZtan ninacZtan zuma cjisjapa. Zofinaca
pertunZcu, ana ujchiz cjiskattha, ana casticta
cjisjapa. Nizaza Yoozqui wejrnacaquiz
cumpjiichi¢ha, Yooz pertunz puntu paljayajo.
20 Jalla niZtiquiztan CristuZz cuntiquiztan
ojklayutha niiZz takunaca paljaycan. Jalla
nuZ ojklayan Yoozqui weriZ cjen ant¢hucaquiz
paljay¢ha. Jaziqui CristuZtajapa anthucaquiz

chiizinu¢ha, Yoozquin kuz tjaalla, niiZtan
anthucatan zuma cjisjapa. Jalla nuZ chiiZzinutha.
21 Cristuqui ana ¢hjul uj paachicha. U¢hum laycu
Jesucristuqui Yooz yujcquiz uthum ujnacchiz
cjissitha, uthumqui Yooz yujcquiz ana ujchiz
nizaza zuma cjisjapa. Jalla nuz cjiskatchitha
Yoozqui, niiZ pinsitacama.

6

1 Jilanaca, cullaquinaca, wejrqui Yooztan
langznutha, Zofiinaca Yoozquin kuz tjaajo. Jaziqui
anchucaquiz chiizinutha, liwriifii Yooz takuqui
anatha inapankaz nonzqui, nii. Ancha okzhi
kuzziz cjen, Yoozqui anthucaquiz niiZz liwriifii
taku paljaykatchi¢ha. 2 Cjijrta Yooz takuqui tuz
cjicha: “Wejrttha okznifitqui, an¢huc liwriita
cjisjapa. Jaziqui tii timpuquiz okzii kuzziz
anthucaZz mayizita nonzinc¢ha, niZaza tii liwriiz
timpuquiz anthucaquiz yanapchintha”. Jaziqui
Yoozpantha okzii kuzzizqui. Anziqui Zofiinaca
liwriita cjesacha.

3 Wejrqui anal jec Zofizquizimi t'ezinz pecutha,
ujquiz tjojtzjapa. Jaziqui ana jecmi weriZz
Yooztajapa trabajta ifiarasacha. 4 Yooztajapa
trabajcan, jaknuz watanami, zuma Yooz
kamafiakaz tjeez pecutha. Yoozquin tjurt'ifii
kuz tjeez pecutha, ¢hjul sufrisquiztanami,
nizaza c¢hjulquiztan t'akjiri ZejlZzquiztanami,
nizaza  ¢hjul ch'ama  ojklayzquiztanami.
Chjulunacaz watanami tjurtiii kuz tjeez
pecucha. 5 Jilanaca, cullaquinaca, tiZta
sufrisnaca watchintha: wijajttatatha, carsilquiz
chawctatatha; Zofiinacaqui wejtnaca quintra

aptichicha; niZaza muzpa ch'ama langznaca
watchintha otchaf tjepi; niZzaza ana tjajchi
kamchintha, nizaza ¢hjerz Kkjara pascan
Zejlchincha. Jalla niZta sufrisnaca watchintha,
tjurt'iiii kuztan. 6 Yooztajapa langzcan, zuma
Yooz kamafia tjeez pecutha, zuma lijjitum Yooz
kamafichiz kamcan, niZaza Yooz puntu zuma
zizfii niZaza pasinziz kuzziz kamcan, niZzaza okzii
kuzziz kamcan, niZzaza Espiritu SantuZ aztan
kamcan, niZzaza zuma lijitum munazifii kuzziz
kamcan, 7 niZzaza lijitum Yooz taku paljaycan,
nizaza Yooz aztan kamcan. Jalla niZta kamcan
zuma Yooz kamafia tjeez pecutha. NiZaza
Yooztajapa kamcan, Yooz zuma razunZtan
ojklayucha, tsjii zuma armichiztakaz. Yooz
zuma razuna chiican, wejrqui Zofiinaczquiz Yooz
taku catokskatutha, niZzaza quintra ZofiinacZzquiz
Yooz zuma razunztan kjaaznucha. 8 Yooztajapa
kamcan, awizaqui wejrqui zuma rispittacha.
Awizaqui ch'aanitazakazza. Awizaqui Zofiinacaqui
wejt quintra ana waliZz parlicha. Awizaqui
zofinacaqui wejt puntu zumaZ parlicha. Wejt
puntuquiztan yekjap Zofiinacaqui “Niitha tsjii
kjutfii irpifiiqui” cjican chiichitha. Jalla nuz
cjenami, wejrttha werara chiifitqui, niZaza
irpifitqui. 9 Yekjapanacaqui wejr ana pajz
pectha.  Jalla nuZ cjenami, pajtapanikazza
wejrqui. Yekjapanacaqui “Nii Pabluqui ticzla”,
cjifiicha. Jalla nuZ cjenami tiral Zetutha. Wejt
Yooz EpiZ ujZta cjenami, ana contatha wejrqui.
10 Llaquita kuzziz cjenami, Yoozqui wejt kuzquiz
cuntintupan cjiskat¢cha. PoriZz cjenami, Yooz
taku paljaycan walja Zofiinaczquiz ricachuZtakaz

cjiskatchin¢ha. Ana thjulchiz cjenami, tjapa
wejtta Zejlctha, Yooz maatiZz cjen. 11 Corinto
wajtchiz jilanaca, cullaquinaca, kjanapacha
anthucaquiz paljayZzcucha. Anthucatan zuma
munazucha, tjapa kuztan. 12 Anatha juntufialla
kuz anthucatan munazutha. Yekjapanacazti
anaz tjapa kuztan wejttan munaziz pecthani.
13 Pero anthuczti tjapa kuztan wejttan zuma
munazifii cjee. An¢thucaquiz chiizinutha, jaknuzt
tsjii ejp persun ocjalzquiz chiizin¢haja, jalla nizta.

YOOZ ZONINACCHUCCHA ANCHUCQUI

14 Tsjiilla chiiZinutha. Ana criichi ZofiznacZtan
anaz ancha pajasa, tii muntuquiz kamcan. Yooz
kamafichiz Zofiqui Yooz quintra Zofiztan anapan
tsjii kuzziz cjesatha. Zuma Zofiiqui ana zum
Zofiztan anapan zuma pajasasacha, tii muntuquiz
kamcan. 15JaknuZt CristuZtan Satanas diabluZtan
tsjil kuzzizpan cjesajo? Nizaza jaknuZt criichi
Zzofliqui ana criichi Zofiztan tsjii kuzziz cjesajo?
Anapanz tsjii kuzziz cjesatha. 16 Yooz kjuyquiz
ZofiiZ paata yooznacaqui anapanz juntu cjesatha.
Nizaza uthumqui Zejtiii Yooz kjuy¢thumtha. Yooz-
pachatcha tuz cjichiqui: NinacZ kuznacquiz ka-
macha; ninaczZtan chica Zelacha. NinacZ Yooz
wejr cjeecha, niZaza ninacaqui wejt wajtchiz
ZofiinacaZz cjequitha. 17 Jalla niZtiquiztan Yooz
Jiliriqui tuz zakaz cjicha: Ana criichi Zofiinac?
kamafiquiztan zaraka, niZaza jayta. Ana zum
kamafianacchiz anapan kama. Nekztan wejrqui
anchuc zuma risiwacha. 18 An¢huca ejp cjeecha.
Nizaza anthucqui wejt maatinacaZ cjequitha.
Jalla nuz cjitha tjapa azziz Yooz Jiliriqui.

7

1 Munazita jilanaca, cullaquinaca. Yoozqui
uthumnacaquiz niiz chiita takunaca tjaachicha.
Jalla niztiquiztan uthumqui tjapaman ana
walinacquiztanami niZaza tjapaman ana
zum Kkamafanacquiztanami jaytistan¢ha, zuma
kamafichizpan cjisjapa, curpumi kuzmi zuma
cjisjapa. Yoozquin ekscan, niZaza rispitcan, tjapa
ana walinacquiztan jaytistantha, juc'ant juc'ant
walja zuma lijituma cjisjapa, Yooz kamafichizpan
cjisjapa.

PABLUZ CHIITA TAKU CATOKTA

2 Wejttan zuma munazifii cjee, tjapa kuztan.
Ana jakziltiz quintra ¢hjulumi paachin¢ha.
Nizaza ana jakziltiZquizimi tsjii  kjuthi
chjitchinéha. NiZzaza ana jakziltiZzquizimi
incallchintha, cusasanaca tanzjapa. 3 Jalla nuz
chiican, ant¢hucaquiz uj tjojtunz ana pecutha.
Tjapa kuztan anthucatan zuma munazucha.
Tuqui nuZ cjetucha. Anatcha wejr anthuca
quintraqui. Ticz cjenami, Zejtz cjenami tirapan
anthucatan zuma munazutha. 4 Wejr cjiwtha,
anchucqui tirapan Yoozquin tjurt'ifii kuzziz
cjequitha. AnthucaZz cjen ancha cuntintut¢ha.
Anthuca honora waytutha. Anthuca quintu
nonZcu zuma kuztaZ wejrqui. Ancha sufrita
cjenami anchal chiputha ant¢hucaz cjen.
5> Macedonia yokquin irantizcu, ana jeejzfii
atchin¢ha. Tjapa kjutiii walja sufrisnaca Zelatt¢ha.
Tjapa Kkjuttan quintranaca Zelatcha. Wejt
kuzqui turwaysnattha, “Criichi Zofiinacaqui
quejpsnaa”, cjichin¢ha. Llaquita kuzziztatha

wejrqui. 6 Pero Yoozqui llaquita Zofiinaczquiz
kuziiipan¢ha.  Yoozqui wejr Kkuzzitha, Tituz
tjontiquiztan. 7 Nizaza TitZquiztan anthuca
quintu nonZcu, wejrqui zuma kuztatatha.
Tituqui anchucaz cjen llaquita cjissitatha.
Nekztan anthucaquiz tjonZcu, niZaza anthucaZz
zuma kamta cherzcu, kuztatacha. Nizaza
Tituqui quint'ichicha, an¢hucqui wejr ancha
cherz pecattha, niZaza weriZz llaquita cjen
anthucquillaquitazakaz cjissin¢thuctha. Nekztan
wejtquiz tjurt'izinchin¢hucéha. Jalla nii
nonzcu juc'anti cuntintu cjissincha. 8 Weriz
cjijrta cartaqui anthuc llaquita cjiskatchitha.
Jalla nuZ cjenami, anziqui ana llactazzinéha.
Pero tuquiqui llactazzintha; nii ant¢hucaquiz
chiizinta ana cjijrz pecatu¢ha. Pero anthuc tsjii
upacamakaz llaquiskatchin¢ha. 9 Anchucqui
llaquiskattiquiztan anazuma kamznaca
ecchinthuctha. Jalla niztiquiztan wejrqui
cuntintu¢ha. Anthucaz llactaztiquiztan wejrqui

anatatha cuntintu. Antiz anthucaz anazuma
kamznaca ectiquiztan jalla nekztantatha wejrqui

cuntintu.  Anthucaz anazuma kamtiquiztan
Yoozqui anthucaquiz uj cjufikatchicha. Jaziqui
weriZ cjen anthucqui ana ina llaquissin¢huctha.
10 Yoozqui Zofizquiz uj cjufikatcha kuz campiita
cjeyajo. Jequit kuz campiithaja, jalla niiqui
liwriita cjesatha, zuma kamafichiz cjisjapa.
Nizaza liwriita Zofiinacaqui cuntintutha. Ana
criichi Zofiinacaqui ujnaca cjufizcan niZaza
llactazcan ana kuz campiyaquiZz niiqui
chojru kuzziz cjissa. Ultimu infiernuquin
okaquitha. 11 Anthuczti uj cjufizcu Yoozquin

juc'anti kuzziz cjissin¢huctha; oralla kuz
campiichin¢hucéha. Nizaza tjapa kuz
tjaachin¢huctha ana wali kamznaca azquichjapa.
Nii uj paafii Zofiz quintra ancha Zawjchin¢huctha.
Nizaza nii  uyjquiztan  tsucchinthucéha.
Nizaza wejttan ancha zalz pecchinthuctha.
NiZaza nii uj paafi Zofii ancha casticz
pecchinthucéha. NiZaza ultimu nii uj paafii
zoni casticchin¢hucpanc¢ha. Jalla niZtiquiztan
anthucqui  kjanapacha tjeezinthucpantha,
zuma kuzziz¢huctha, ana tira ujchiz. 12 Nii
uj paata puntuquiztan nonZcu anthucaquiz
c'aripacha cjijrzquichin¢ha. Anatatha nii uj
paani Zofzjapakaz cjijrzquichinqui. Nizaza
anatatha nii quintra uj paaZinta Zofizjapakaz
cjijjrzquichinqui. Antiz anthucajapazakaz
cjijrzquichin¢ha, Yooz vyujcquiz anthucaquiz
tjeezjapa, anthucqui wejttan munazifi kuzzizza,
jalla nii. 13 Ultimquiziqui tjappacha walikaz
cjissicha. Jalla niZtiquiztan wejrqui cuntintu
cjissincha. Anthucaz wilta zuma kamtiquiztan
Tituqui wilta llan kuzziz cjissicha.  Nizaza
Tito cuntintu cjissiZz cjen, wejr zakaz juc'ant
cuntintu cjissint¢ha. 14 Wejrqui TitZzquiz
anthuca honora waytichintha, “Ninacaqui
zumatha”, cjican. Jalla nuZ cjican ultimquiziqui
anthucaZz cjen ana azkatchintha. Anthucatan
Zejlcan werar razunakaz chiichin¢ha. NiZaza
Titzquiz chiita razuna werara zakazza
ancthuca puntuquiztan. 15 TituZ tjaajintacama

zuma kamchinthuctha. Nizaza Tito zuma
risiwchin¢thuctha, humilde Kkuztan, niZaza
rispitiii kuztan. Tjapa niZta cjufizcu Tituqui

anchucaquin juc'antiz munazicha. 16 An¢hucaz
cjen wejrqui zakaz ancha cuntintut¢ha. NiZaza
anthuca puntuquiztan cjiwcha, ancha zuma
kamafichiz, jalla nii.

8

OFRENDANACA TJAAZ PUNTU

1Jaziqui jilanaca, cullaquinaca an¢hucaquiz tii
zizkatz pecutha, jaknuzt Macedonia yokquiz
Zejlii criichinacaqui Yooz zuma kamafia
tjeezitha, jalla nii. 2 Nii criichi Zofiinacaqui
ancha pruebanaca watchitha. Ancha pori cjissiz
cjenami ninacaqui ancha cuntintu Zelat¢ha.
Nizaza ricachuztakaz walja ofrendanaca
utchitha. 3 Ninacz Zelinchizquiztan jama
utchitha. Wejr cjiwtha, jilacama wutchi¢ha
ninacZ persun kuzquiztan. ¢4 Ninacaqui t'akjir
criichinaczquin ofrenda tjaaz ancha pecchitha,
jaknuZzt parti criichinacaqui ofrenda tjaatthaja,
jalla niZtapacha. NiZaza wejtquiz ancha
rocchitha favora paajo, ninacZ ofrenda chjichajo,
jalla nii rocchicha. 35 Ninacaqui juc'ant zuma
paachitha weriZ tantiitiquiztanaqui. Tuquiqui
Yoozquin tjapa kuz tjaachicha. Nekztan Yooz
munafipi jaru wejtquiz kuz tjaachizakazza.
6 Jalla niztiquiztan wejrqui Tito rocchintha,
anchucaquin wilta okajo.  Tuquiqui Tituqui
ofrenda tjaaz puntu anthucaquiz chiizinchitha.
Jaziqui Tito wilta rocchintha, an¢hucaquin wilta
okajo, anthuca ofrendanaca cumpliskatzjapa,
jaknuzt tuqui anthucqui okzii kuzquiztan
tjaatthaja, jalla nuz. 7 An¢hucqui ancha zumatha;

anthuctha Yoozquin kuzzizpan, niZaza Yooz
puntu zuma ziziii, niZaza zuma tjaajnasatha,
nizaza tjapa kuztan zumanaca paayifichuctha,
nizaza wejttan zuma munazifii kuzziz¢huctha.
Chjulquizimi anthucqui ancha zumatcha. Jalla
niztiquiztan anthucqui zuma ofrenda tjaaz
zakaz waquizicha, anthuca okzii kuzquiztan.
8 Anthucaquiz anal mantucha, pero zizkatz
pecutha, parti Zofiinacaqui tjapa kuztan ofrenda
utchicha, jalla nii. Jazic anthucqui walja
ofrendanaca tjaaquiZz niiqui, anthuca okzhi
kuz tjeeznasatha. 2 Uthum Jesucristo Jilirz
ancha okzii kuz zizza an¢hucqui. Jesucristuqui
tjappacha niiZztacama ZejlchiZz cjenami, an¢thucaZz
cjen pori cjissicha tii muntuquiz kamcan.
Jalla nuz pori cjissicha anthuc ricachuztakaz
cjiskatzjapa.

10 Jalla niZtiquiztan tii ofrenda puntuquiztan
anthucaquiz chiizinu¢ha. @ Waj tsjii wataqui
anchucqui t'akjir criichinacztajapa ofrenda uch
pecatcha, nizaza ofrenda uchi kalltichin¢hucéha.
Jalla niZtiquiztan anziqui nii ofrenda cumpliskatz
waquizicha. Jalla niiqui walipanZ cjesacha.
11 Tuquiqui anthucqui tjapa kuztan ofrenda
uch pecatéha. Jalla nuZ pectaqui cumpliskatz
waquizicha, anthuca Zelinchizquiztan jama.
12 Jakziltat tjapa kuztan ofrenda utthaja,
zelinchizquiztan jama uch waquizitha. Jalla
niiqui  Yoozquin cuntintu  cjiskatasatha.
Jakziltat ana zinta Zelinchiz cjethaja, jalla
niizquiztan Yoozqui ana ofrenda maytha.
13 Wejrqui anal pecutha, yekja criichinaczquiz
yanaptiquiztanaqui ant¢hucpacha t'akjiri cjisjapa.

14 Tuz cjiwtha, anziqui anthucqui juc'ant
Zelinchizza. Jalla niZtiquiztan nii t'akjir criichi
Zofiinaczquiz yanapasatha. Wirufiaqui ninacaqui
anthucaquiz yanapachani, ninacZ juc'ant
Zelinchizquiztan jama. Jalla niZztiquiztan tsjiikaz
cjequitha. 15 Cjijrta Yooz taku tuz cjicha: “Juc'ant
Zelinchiz Zofiiqui anaZ ¢hjetnasacha. NiZaza ana
zelinchiz Zofiiqui ana t'akjiri Zelasatha”.

TITZ PUNTU

16 Yoozqui Tito anthucaquiz ancha
cjufizkatchicha, jaknuzt wejrqui anthucaquiz
cjufiznificha, jalla niZta. Jalla niztiquiztan
Yoozquin gracias cjican chiyutha. 17 Weriz
roctiquiztan Tituqui “iyaw” cjichicha. Pero
niipacha anthucaquiz cjufizicha. Jalla
niztiquiztan persun kuzquiztan anthucaquin
tjonZcaquicha. 18 TitZztan juntu yekja jila
cuchanzcatha.  Tjapa iclizziz criichinacaqui
nii jilZ puntu zizza, zuma liwriifii taku parliiii,
jalla nii. 19 Nizaza iclizziz criichinacaqui nii
jila utchi¢ha, wejttan chica ojklayajo, niZaza tii
ofrenda Jerusalenquin chjitzjapa. Wejrqui tii
ofrenda chjitz pecutha, Yooz honora waytizjapa,
niZzaza wejt yanapiii kuzziz tjeezjapa. 20 Jalla nuz
tii ricujta ofrendaqui ancha tazpachacha. Jalla nii
paaznaca chjichcan wejrnacqui zuma kjana kamz
pecutha, Zofiinaca wejtnacaquiz ana uj tjojtnajo,
“Pabluqui persunjapa ofrendanacquiztan paaz
jwessitha”, cjican. 21 Yooz yujcquizimi Zofiinac?
yujcquizimi wejrnacqui zuma lijituma kamz
pecutha.

22 Titztan nii yekja jilztan tsjii jilztan zakaz
cuchanzcatha. Tii jilaqui wejrnacqui wawcz-
intha, zuma lijitum kuzziz ¢hjultakquiztanami,
jalla nii. Niiqui an¢huca puntuquiztan nonZcu,
anthucaquin tjonzquin ancha pecchitha.
AnthucaZ zuma kamtiquiztan niZta kuzzizza.
23 TitZ puntuquiztan tuZz cjiwcha. Niiqui
wejt cumpaiierucha. Nizaza wejttan chica
anchucultajapa sirwicha. Nii yekja pucultan
jilanacZz puntuquiztan tuz cjiwtha, ninacatha
iclizquiztan cuchantaqui, niZaza ninacaZ cjen
Cristuqui ancha honorchizza. 24 NonZna
anthucqui. Tjapa criichinaczquiz anthuca
zuma okzhi kuz tjeezna. Jalla nuZ tjeeznan
criichinacaqui zizaquitha, zuma razunZtan
anthucaz kamtiquiztan wejrqui cuntintutt¢ha,
jalla nii.

9
OFRENDA PUNTU o
Tsjiiztan zakal chiizinuc¢ha Yooz

Zofiinacztajapa ofrenda puntuquiztan. Jalla
nii puntuquiztan anatha anthucaquin tsjii
cartami cjijrzquichuca. 2 Anchucqui tjapa
kuztan tjaaz pequifichuctha. Jalla nii zizutha.
NiZaza Macedonia yokquin Zejliii criichinaczquiz
cuntintu cjiwcha, ewitanpacha Acaya yokquin
zejlfiii criichinacaqui ofrendiZtan yanapzjapa
listutacha, jalla nuZz chiyucha. Jalla nuz
nonzcu tsjan kuzziz cjissitha ofrenda uchjapa
zakaz. 3 Nizaza wejrqui tii ¢hjepultan
jilanaca cuchanZcutha, weriz chiita anthuca
puntuquiztan ana toscara cjisjapa, ultimupan



2 CORINTIOS 9:4 XXVi 2 CORINTIOS 9:10

anchuca uchta ofrenda tjaczta cjisjapa, jaknuzt
wejrqui parti criichinaczquiz cjituthaja, jalla
nuz. 4 Cunamit yekjap Macedonia criichinacaqui
wejttan chica tjonachani. NinacZquiz anthuca
ofrenda wuch puntuquiztan Kkjaz wiltami
chiizinchinéha. Jalla niZtiquiztan anthuca
ofrenda ana listu tjacztaZlaj niiqui, wejtnacaltami
anchucaltami aziZ cjequitha. > Ana azi cjisjapa,
wejrqui tantiichinéha, tii ¢hjepultan jilanaca rocz
waquizicha wejt tuqui an¢hucaquin tjonznajo.
Ninacaqui tjonZcu anthucaZ compromitta
ofrenda cumpliskataquitha. Jalla niZtiquiztan
anchuca ofrenda listu tjacZta cjequitha ima wejt
tjonan. Zuma okzfi kuzziz cjen ofrenda uch
waquizitha, ana weriZ chiiZzintiquiztankaz.

6 Ancthucqui tii cjufizna.  Jequit koloculla
zkala thjacathaja, niZzaza koloculla ajznaquitha.
Nizaza jequit wacchi ¢hjacathaja, nizaza wacchi
ajznaquicha. 7 Zapa mayni persun kuzquiz
tantiizcu, ofrenda uchaquitha. Jequit zuma
okzfii kuztan ofrenda utthaja, jalla niiZtan
munazitha Yoozqui. Ana pizc kuztan uchasatha,
niZzaza ana Zofiz chiizintiquiztankaz uchasatha.
8 Tiizakaz cjufizna. Yoozqui anthucaquiz
wacchi tjapaman wintizunanaca tjaaznasacha.
Jalla niZtiquiztan anthucqui Zelinchizkaz
cjesatha. Nizaza anthucqui Zelinchizquiztan
ofrenda tjaasatha, tjapaman zuma obranaca
yanapzjapa. 9 Tii puntuquiztan cjijrta Yooz
takuqui tuz cjicha: Zuma Zofiqui okzii kuztan
pori Zofinaczquiz tjaatha. NiZaza niiZ zuma
obranaca watay wata cjufitaz cjequicha. 19Yoozza

semilla tjaaniqui ¢hjaczjapa, niZaza ¢hjeri
tjaafiqui lujlzjapa. Jalla niZtiquiztan Yoozqui
anthucaquiz Zelinchiz cjiskataqui¢ha, juc'anti.
Nekztan anthucqui juc'ant ofrenda tjaasatha.
AnthucaZz zuma tjaatiquiztan zuma obranacchiz
cjequicha. 11 Yoozqui anthucaquiz tjapaman
zuma cusasanacchiz cjiskataqui¢ha, anthuca
okzfi kuztan juc'anti tjaazjapa. Ant¢hucaz uchta
ofrenda intirjitiquiztan, nii ofrendiZtan yanapta
criichinacaqui Yoozquin ancha gracias cjican
cjequicha. 12 Jalla nuZ ofrenda tjaacan Yooz
sirwitha. NiZaza nii Yooz sirwitiquiztan t'akjir
criichinacaqui yanapta cjequicha. Nekztan
ninacaqui Yoozquin ancha gracias cjican
cjequicha. 13 Tii ofrendaqui tjeeZa, jaknuZt
anthucqui Cristuz liwriifii tawk jaru kamthaja,
jalla nii. NiZaza anthucaZ zuma kamtiquiztan
Yoozquin ancha honorchiz cjequi¢ha. Anthucqui
okzfii kuztan wali chawc ofrenda tjaaquitha.
NinacZtajapa, nizaza tjapa criichi Zofiinacztajapa
anchucqui zuma okzhi kuzzizéhuctha. Jalla
niztiquiztan Yoozqui honorchiz cjequitha.
14 Yoozqui anthucaquiz ancha zuma okzii
kuzziz cjiskatchicha. Jalla niZtiquiztan nii
yanapta Zofiinacaqui anthucaltajapa Yoozquiztan
mayizinaquicha. NiZaza anc¢hucatan juc'anti
zuma munazaquitha. 15 Jilanaca, cullaquinaca.
TiipanZ cjufizna. Yoozqui uthumnacaquiz Cristo
tjaachitha. Nii YooziZ tjaataqui juc'ant zumatcha;
ana intintazzucatha. Yoozquin ancha gracias
cjican cjiwtha.

10

PABLUQUI CRISTUZ APOSTOLUCHA

1 Jilanaca, cullaquinaca. Wejr Pabluqui
tii cjijrZzcucha. Jazic nonZna. Cristuqui
humilde kuzzizza. Jalla niZta kuzziz cjen
wejrqui anthucaquiz chiiZzinZcu¢ha.  Yekjap
Zofiinacaqui tuz cjicha: “Anchucatan Zejlcan,
Pabluqui humilde kuzziztatha. Pero an¢hucatan
ana Zejlcan, c'aripachatha”. 2 Anthucatan
wilta Zejlcan, ana wilta c'ari cjis pecucha.
Yekjapanacaqui wejtnacaquiz uj tjojtuncha.
“Zonz kuzcamakaz kamétha Pabluqui”, jalla
nuz cjifiicha. Jalla ninacZtajapa c'ari cjesatha.
Pero anthucqui ninacaz irata ana cjee.
Anthucaltajapaqui anal c'ari cjis pecucha.
Cristuz apostolt¢tha wejrqui. Pero wejt persun
aztan mantiz anal tjeez pecucha. 3 Wejrqui Zofi
cjicanami ana Zofi7z kuzcamakaz paa-ucha, niZzaza
ana Zofinacztan kichas pecutha. Pero tjapa
Yooz quintranacZtan quiraZtakaz zalznasatha.
4 NiZaza Yooz quintranacztan zalZcu, ultim
arma anal joojoo-utha. Antiz Yooz aztan
anawalinacquiztan atipasacha, ninacaz anawal
azziz cjenami. 5 Yooz quintra razunanacami
atipasatha. Nizaza thjul mit kuzquiztan pinsita
razunanacami atipasacha, Zofiinaca Yoozquin
pajkatzjapa. Tjapa Zofinaca? pinsitanacami
Cristuz tjaajintanac jaru cjiskatz pecutha.
6 Jalla niZztiquiztan wejrqui listu¢ha tjapa Yooz
quintra Zofiinaca casticzjapa. Anthucqui Yooz
mantuquizpan cjisna, tjappacha. Weriz tjonztan,

jakziltat anaZ Yooz mantuquizlaja, jalla niiqui
casticta cjequicha. Cristuz apostolt¢ha wejrqui.

7 Anchucqui Zofikaz chekza, kjazta tsijtchizlaja
nizaza kjazta chiifiizlaja, jalla nii. Jakziltat mit
kuzziz “Wejrqui Cristuz partiquizt¢cha” cjethaja,
jalla niiqui cjufiz waquizitha, wejrzakazttha
Cristuz partiquiz, jalla nii. 8 Wejt apdstol puesto
puntuquiztan cunamit juc'anti chiyuc¢hani. Jalla
nuz cjenami wejrqui anal azasatha. Jesucristo
Jiliriqui wejtquiz nii apostol puesto tjaachitha,
anchucalta zuma kamafichiz cjiskatzjapa.
Wejtta nii poder ana Zejl¢tha, anthuc akzjapa.
9 Cartanaca cjijrzcu anal antchuc tsucunz
pecutha. 10 Yekjap quintra Zofiinacaqui tuZ
cjicha:  “Pabluz cartanacaqui chawjc jilirz
cartanacaztakazza. Pero tekz Zejlcan, ana
azzizza, niZzaza niiZ razunanaca inakazza”.
Nuz cjifiicha yekjapanacaqui. 11 Jalla niZta
Cjifii Zofinacaqui zumpacha intintaz waquizitha.
Jaknuzt wejrqui cartanacquiz cjijrzquituchaja,
jalla niicama paasat¢ha an¢hucatan Zejlcan.

12 Nii mita kuzziz Zofiinacaz irata cjis anal
pecucha. Ninacaqui porapat ifiarascan ana
intintazii kuz tjeeZa. Yooz tawk jarupankaz kamz
waquizitha. 13 Wejrqui persun puntuquiztan
anal juc'ant chiyuc¢ha. Yoozpachatha wejtquiz tii
apostol langz tjaachiqui. Nii langzquiztan jama
chiyu¢ha. NiZaza nii YooziZ tjaata langzquiztan
jama anthucaquin tjonzintha, liwriifii Yooz taku
paljayzjapa. 14 An¢hucaquin ana tjontasaz niiqui,
wejrqui Yooziz tjaata langzquiztan jama ana
ojktasatha. Parti Cristuz liwriifii taku paljayfi
Zofinaczquiztan wejrt¢tha primero anthucaquin

tjonchintqui. Yekja Zoiiiz Yooz taku langtiquiz
ana mitisasatha. 15 Yekja Zofiz Yooztajapa
langztiquiztan anapal cjiwcha, “Nii langztaqui
weriz langztatha” cjicanaqui. Wejrqui pecucha,
anchucqui juc'anti Yoozquin kuzziz cjeyajo. Jalla
niztiquiztan anthucaporquiz Yooztajapa juc'anti
langz pecutha, Yooz tjaata langzquiztan jama.
16 Jalla nekztanaqui an¢hucaquiztan nawjkchuc
yekja wajtchiz Zofiinaczquiz zakaz liwriifii Yooz
taku paljayz pecutcha. Pero yekja Zofiiz Yooztajapa
langztiquiz anal mitisis pecucha.

17 Jakziltat honora waytiz pecthaja, niiZzlaqui
Yooz honora waytiz waquizi¢cha. 18 Jakziltat
persun honora waytican chiifiizlaja, jalla niiZz
puntuquiztan Yoozqui “ana zumatha” cjequitha.
Jakziltat “Yooz alaja zumapankazza” cjethaja,
jalla niiqui YooziZ tjaata honorchiz cjequitha.

11

PABLUZTAN ANAZUM TJAAJININACZTAN
1 Wejrqui zumzuZtakaz tsjii koluc chiyacha.

Nii zumzuZtakaz chiita takunaca_nonznalla.
Yoozqui anthucajapa tsjii silusifiiztakaz

wejtquiz  cjiskatcha. Weriz Yooz taku
paljaytiquiztan anc¢hucqui CristuZzquin Kkuzziz
cjissicha. CristuZtan zalz ora wejrqui ant¢huc
zuma kamafichiz CristuZzquin prisintis pecutha,
jaknuzt tsjaa zuma tur naaZa compromitta
tjowZquiz prisintita cjethaja, jalla nuz.
3 Wejrqui anthuca puntuquiztan turwayznucha;
cunamit tsjiiqui anthucaquiz incallskatachani,
Cristuzquin ana tjapa kuz les]apam nizaza
Cristuzquiztan zarakchi cjisjapani. AnthucaZz

pinsitanacaqui  tsjii  Kkjutiiiz = cjisnachani.
Tuquitanpacha nii ana wal zkoraZtakaz diabluqui
mafiuztan Evaquiz incallchi¢ha, cunamit jalla
nizta incallta cjisnathani anthucqui. 4 Wejrqui
anthucaquin tjonchin¢ha, werar liwriifii takumi
nizaza JesusiZz puntuquiztanami paljayzjapa,
nizaza tjonchin¢ha Espiritu Santuz antchuca
kuzquiz luzskatzjapa. Jaziqui anthucquiz
chiizinu¢ha. Tsjii Zofiinacaqui tsjemat liwriifii
taku paljayfiz cjenami, anthucqui nii incallfii
Zofi zuma risiwifichucqui¢ha. NinacaZ tsjemat
tjaajintanaca catokifichucquitha. Nizaza
tsjii Zofiinacaqui tsjemat espiritunaca tjaaz
pecasaZ niiqui, anthucqui nizta incallfii
Zzofi zuma risiwifichucquicha. NuZ nonZcu,
ispantichintha; nizaza llaquita  kuzziz
cjiskatchincha. 5 Yekjapnacaqui anthucaquiztan
nii incallfii ZofiinacZ puntuquiztan pinsi¢ha, zuma
apostolonacatha, jalla nii. Ninacaqui anatha
werar apostolonacaqui; anatha wejtquiztan pajk
jiliriqui. Jalla nuZ cjiwtha. ¢ Wejrqui anal altu
tawkZtan paljaycan ant¢hucatan kamchintha.
Jalla nuZ cjenami wejrqui Yooz puntu zuma
zizutha. Jalla nii zizfii cjican kjanapacha
tjeezintha weriZ tjapa puntunaca paljaytiquiztan.
Tantiya an¢hucqui.

7 Wejrqui humilde kuzziz anthucatan
kamchintha, @ an¢huc honorchiz cjisjapa.
Nizaza ana paaz paca mayZcu, liwriifii Yooz
taku anthucaquiz paljaychintha. ¢Jalla nuz
anawali paachin wejrjo? 8 Yekja iclizziz
Zofiinacaqui wejtquiz paaz tjaachicha. Jalla
nii ofrendanaca tanzin¢ha, anthucaquin Yooz

taku paljayiii ojkzjapa. 9 Anthucatan kamcan
ana Zelinchiz cjissintha. Pero anthucaquiztan
ana thjulumi maychintha. Macedoniaquiztan
tjonchi jilanacaqui wejtquiz  onanchitha.
Jalla niZtiquiztan anaZ ¢hjulumi wejtquiz
pjaltatcha. Tuquiqui wejrqui anthucaquiz ana
mayzjapa ancha cwitassintha, anchucjapa ana
ch'ama cjeyajo, niZaza jaztanami mayzquiztan
cwitasutha. 10 JaknuZt Cristuqui werarapan
chiifiitazlaja, jalla niiZz cjen niZta werarapan
chiyifizakazt¢tha wejrqui. Jalla niZtiquiztan legali
cjican, wejrqui cjiwtha, anaZ jec Acay wajtchiz
Zohiqui wejt puntuquiztan cjesatha, “Pabluqui
ana Zelinchiz cjican, wejtquiztan maychicha”,
nuz cjicanaqui. Jalla nuZ anchucaquiztan ana
¢hjulumi maytiquiztan cuntintut¢ha wejrqui.
11 sKjaztiquiztan nizta chiyu wejrjo? ¢Anchucatan
ana zuma munazojo? AnapanZ cjesactha. Yooz
zizza, wejrqui anthucatan munazucha, jalla nii.
12 Wejrqui liwriifii Yooz taku paljayificha, ana
paaz paca mayZzcuqui. NiZaza tirapan nuZullakaz
kamatha. Nekztan jakziltat paaz ganzjapa
Yooz taku paljaythaja, jalla niiqui anapan?Z
cjichuca, “Wejrtcha Pabluz irata Yooz taku
paljayifitqui”, nuZ cjicanaqui. 13 Nii paaz tanzjapa
paljayfiinacaqui falso apostolunacatha. Nii
zoni incallflinacaqui Cristuz apostolunacaztakaz
ojklayfiicha.

14 Jalla nuZupan tii muntuquiz wataquicha.
Satanas diablupacha tsjii Yooz anjilaztakaz
ojklaycha. 15 NiZazakaz Satandsquiz sirwifii
Zofiinacaqui werara Yooz sirwifiinacaZztakaz
ojklaytha. Jalla niZzta puntu nayZcu, ana

tsucaqui¢ha. NinacaZ niZta ojklaytiquiztan jama
castictaz cjequicha.

PABLUQUI ANCHA SUFRISNACA WATCHICHA

16 wiltal cjiwtha. Jalla nuZz chiyanaqui
anchucqui weriz chiita puntuquiztan anacha
pinsisqui,  “Niiqui zumzu taku chii¢ha”
cjicanaqui. Jalla nuZz pinsanami, wejr chiyaj
cjila tsjii lucurata Zohiztakaz. @ Wejrqui tsjil
koluculla persun honora waytaj cjila. 17 Jalla nuz
chiican wejrqui lucuratu Zohiztakaz chiyatha.
Anal chiyatha Yooz JilirZz ortin jaru, jalla nuZ
persuna honora waytican. 18 Walja Zofiinacaqui
tii muntuquiz ¢hjulunacquiztanami persun
honora waytitha. Jalla niZtiquiztan wejr zakal
persun honora koluculla waytat¢ha. 19 An¢hucqui
chiifichuctha, “Zizifi Zofinactcha wejrnacqui”,
cjicanaqui. Jalla nuZz chiichiZz cjenami
anthucqui zumzu Zofiinacz takunaca cuntintu
nonznifichuctha. 20 Falso Zofiinacaqui ninacZ
mantuquiz anchuc cjiskatz pectha. Nekztan
anchucqui nii Zofiinaczquiz zuma cassa. NiZaza
tsjil falso Zofiinacaqui anthuca cusasanacquiztan
paca maycha. Nekztan anthucqui ninaczquiz
zuma tjaatha. NiZaza tsjii falso Zofiinacaqui
persunaltajapa zuma cjisjapa an¢huc manticha.
Nekztan anthucqui niiZquiz zuma cassa. NiZaza
tsjii falso Zofiqui ant¢huc iflarcha.  Nekztan
anthucqui niizquiz zumakaz awanti¢ha. NiZaza
tsjii falso Zofiiqui anthuca yujcquiz tsjajpathani.
Jalla niizakaz anthucqui zuma awantachani.
21 Wejrqui antchucatan kamcan ana niZta
kamchin¢ha; humilde kuzziz kamchinéha. ¢jalla

niztiquiztan wejrqui azasajo? Anapal azasatha.
Yekja Zofiinacaqui ¢hjulquiztan persun honora
waytathaja, jalla nii Zofiinaczquiztan juc'antit¢ha
wejrqui. Jalla nuZ chiicanaqui lucurataZtakaz
chiyutha. 22 Yekjapanacaqui cjifiicha, “Hebreo
sarchiz Zofiinactcha wejrnacqui”. Werj zakal
cjeetha, “Hebreo sarchiz zofitcha wejrqui”.
Nizaza ninacaqui cjifiicha, “Yooz illzta Israel
wajtchiz Zofiinactcha wejrnacqui”. Wejr zakal
cjeetha, “Yooz illzta Israel wajtchiz Zofitcha
wejrqui”. NiZzaza ninacaqui cjifiicha, “Abraham?

majchmaatquiztan tjonificha”. Wejrmi zakal
cjeetha, “Abraham? majchmaatquiztan
tjonificha”. 23 Ninacaqui cjifiicha, “Cristuz
sirwifitcha”.  Wejrmi zakal cjeetcha, “Cristuz

juc'ant zuma sirwifitcha”. Jalla nuZ chiicanaqui
lucurataztakaz chiyutha. Pero ninaczquiztan
juc'anti langzintha CristuZtajapa. Nizaza
ninaczZquiztan juc'anti wjajttatacha. Nizaza
ninaczquiztan juc'anti carsilquiz chawctatatha.
Nizaza tsjii kjaz wilta ticzmaya Zelaytutha.
24 pjijska wilta judio Zofiinacaqui wejr casticchitha.
Jalla nuz casticcan, quinsa tunca llatuncan lazu
wjajtta mutchin¢ha. 25 Chjep wilta wejrqui
wjajtz parztan wjajttatacha. Tsjii wilta maztan
thajctatatha. Chjep wilta warcuquiz okan nii
warcu julskatchitcha.  Warcu julskatZcu tsjii
nooj weentiZztan majifitiztan pajk kot taypiquiz
Zejlchintha. 26 Tirapan ojkojkchintha, walja
anawalinaca watfiiz cjenami. TiZta anawalinaca
watchintha, anawal pujunaca, anawal tjafiinaca,
wejt wajtchiz anawal Zofiinaca, yekja wajtchiz
anawal Zofiinaca, chawjc wajtquiz anawal

Zejlitinaca, ch'ekti yokquin anawal Zejlfiinaca,
anawal pajk kotanaca, niZaza anawal falso
jilanaca. Jalla niZta anawalinacami watchintha.
27 NiZaza ancha langzintha, niZaza zuma
ch'amanaca watchintha, kjaz wilta ana tjaji
atchincha, nizaza kjaz wilta ¢hjerz kjarami kjaz
kjarami passintha, kjaz wilta ayunassintha.
Nizaza kjaz wilta zakinacquiz ch'uncan
sufrichint¢ha, zquitZz kjara. 28 Tjapa niZtanaca
watchiZz cjenami, iyakal sufrutha. Zapuru
tjapa 1iclizziz ZofinacZtajapakal cjufiznucha,
llaquita kuzziz ninaca zuma kamarfichiz cjiscama.
29 Jakziltat llajllasiii kuzziz cjethaja, wejrqui
niiztan chica zakal llaquisutha. Jakziltat ujquiz
tjojtskatfii cjethaja, wejrqui nii tjojtskatfii Zofz
quintra Zawjznut¢ha. 30 Wejrqui persun honora
waytaZz niiqui, weriZz sufritanacquiztanami
nizaza inallakaz cjitiquiztanami honoral
waytacha. 31 Anal toscara chiyutha. Jesucristo
JilirZ Yooz Ejpqui nii zizza. Yooz Ejpqui wifiaya
honorchiz cjila. 32 Damasco wajtquin Zelan,
Aretas cjita chawjc mantifii jiliriqui ulanz
zananacquin guardianaca mantichi¢ha, wejr
tanzjapa. 33 Pero criichi jilanacaqui wejr pajk
canastiquiz yaaZcu, pirkiz tsewctan kozzuc tsjii
kjuya wintanquiztan wejr chjijunchitha. Jalla
niztiquiztan wejrqui ninaczquiztan atipassint¢ha.

12

1 Persun honora waytican, anatha ¢hjulumi
wejttaqui cusaqui.  Jalla nuZ cjenami tiral
wejt puntuquiztan chiyutha. Anthucaquiz
tii zakal quint'atcha, Yoozqui niiZz puntunaca

cherkatchicha. NiZaza niiZ puntunaca
zizkatchitha. 2 Wejrqui JesucristuZquin kuz
tjaachintha. Niiz wirufi azk tunca pusin

watanaca wejrqui arajpach Yooz wajtquin
chjichtatatha tsjii upacama. CurpuZtanpacha
chjichtatazlaja, uzZz ana curpuZtanpacha
chjichtatazlaja, jalla nii anal naychintha. Yooz
Ejpkaz zizza. 34 Pero wejrqui zizucha, nii zuma
wajtquin chjichtatacha, jalla nii. CurpuZtanami
ana curpuZtanami, jalla nii anal naychintha.
Yoozkaz zizza. Jalla nii zuma wajtquin takunaca
nonzintha, jalla nii nonZta takunacaqui anacha
chiichuca ZofiZ takunacztan. 5 Jalla nii Yooz puntu
nonztiquiztanami chertiquiztanami  honora
waytasatha. Wejrqui persun sufrisnacquiztan
honora zakaz waytasatha. Persunquiztan anal
honora waytiz pecutha. 6 Wejrqui persun
honora waytiz pectasaZ niiqui lucurataZtakaz
ana chiitasacha. Zuma werar razunztanpan
chiyu¢ha. Jalla nuZ cjenami, persun honora
anal iya waytactha. Weriz chiitanacquiztanami
paatanacquiztanami jalla nii jarukaz wejrqui
rispitta cjesacha. 7 Nii Yooz puntu ziztanaca,
chertanaca juc'ant zuma cuzatha. Jalla
niZztiquiztan ana mit kuzziz cjisjapa, Yoozqui
wejr laa cjiskatchitha.  Wejr tsjii ch'apZtan
chjapchiztakaz sufriskatchi¢ha. Yoozqui Satands
diabluzquiz nii laa cjisjapa permitchitha,
wejtquiz niZta sufriskatzjapa. 8 Wejrqui ¢hjep
wilta nii laa puntuquiztan Yooz JilirZquin
mayizichintha, wejt curpu laa Zetajo. 2 Pero Yooz
Ejpzti wejtquiz kjaazitha, tuz cjican: Wejrqui
amtan zuma munazucha, jalla niZtiquiztan

amquiz yanapatha. Am inallakaz cjicanaqui
wejt aztan amquiz zuma atiii cjiskatatha, nizaza
¢hjulunacquiztanami amquiz zuma atipfi
cjiskatatha. Jalla nuZ cjichi¢ha Yoozqui.

Jalla niZtiquiztan wejrqui sufrisnaca watchiz
cjenami, niZaza inallakaz cjenami, cuntintul
cjeecha. Nekztan Cristuz aztan wejt kuzmi
curpumi yanaptaZ cjequictha. 10 CristuZtajapa
sufricanaqui ¢hjulu watanami cuntintul cjeetha,
inallakaz cjenami, ifiarta cjenami, ana Zelinchiz
cjenami, sufriskatta cjenami, ch'amanaca
watchiz cjenami, ¢hjulunacaz watanami
cuntintul cjeetha. Juc'ant inallakaz cjicanaqui,
juc'ant tjupi kuzzizt¢ha, Cristuz aztanaqui.

117Jalla nuz chiican lucurataztakaz chiichin¢ha.
Anthucpachaz nizta wejr chiikatchitha.
Anthucpacha wejt puntuquiztan zumanaca chiiz
waquizicha. Yekjap Zofiinacaqui chiifiicha, nii
Pabluzquiztan juc'ant zuma apostolonact¢ha
wejrnacqui, cjican. Jalla niZta cjifiinaczquiztan
juc'ant zumttha wejrqui, Yooz yujcquiz inakaz
cjenami. 12 Wejrqui anchucatan Zejlcan ultim
werar apostol puestuquiz ojklaychinc¢ha, zuma
pasinsis kuztan. Anthucporquiz wacchi mila-
jrunacami, sifialanacami, ispantichucanacami,
jalla niZztanaca paachin¢ha. 13 JaknuZzt parti
iclizziz  criichinacztan kamtuthaja, jalla
niZta irata anchucatan kamchin¢ha. Jalla
nuz kamcan anchucaquiztan ana ¢thjulumi
maychinc¢ha, jaknuZt parti criichinaczquiztan
maytuthaja, jalla nizta. Jalla nii ana ¢hjulumi
maytiquiztanaqui cunamiz an¢thucqui Zawjc¢hani.
Jalla nekztanZ pertunalla.

PABLUQUI CORINTO ZONINACZQUIZ ANCHA
CJUNCHA

14 Anziqui wejrqui tjacznutha ¢hjep
wiltiquiziqui an¢hucaquin tjonzjapa. Tii wilta
zakaz anthucaquiztan ana t¢hjulumi mayatha.
Anthuca cusasa wejtquiz anaZ importi¢ha. Antiz
anthuc alaja importayuc¢ha. Ocjalanacaqui anaz
cusasanaca juntasatha, maa ejpZtaqui. Antiz
maa ejpnacaz cusasanaca juntasacha, persun
ocjalanaczta. 15Jalla niZztiquiztan wejrqui persun
gasto gastatha anthuca kuznaca zuma cjisjapa.
Wejrqui anthucaquiz yanapasatha ochaficama.
Wejrqui anthucatan juc'ant zuma munazifi
kuzzizttha. ¢Anchuczti upa wejttan munazii
kuzziz¢huckaya?

16 Tsjii Zofiinacaqui tuz cjifiicha, Pabluqui wejt-
nacaquiztan ana thjulu may cjenami, jalla nuz
maflapaacanwejtnacaquizincallchi¢ha. Jallanuz
cjifiicha. 17 Pero wejrqui pewcznutha, ¢Wejrqui
cuchanzquita jilanaczquiz anthuc incallzkatch-
injo? Anapantcha. 18 Wejrqui Tito rocchintha
anchucaquiz tjonzcajo. NiiZtan chica yekja jila
cuchanzquichiné¢ha. ¢Nii TitZquiz an¢hucqui in-
callchin¢hucjo? NiiZtan wejttan nuZ pucultan
anthucatan zumpacha kamchiné¢ha, zuma kuz-

tanami nizaza zuma kamcanami. '
19 Anchucqui cunamit wejt puntuquiztan

pinsithani, Pabluqui persun puntuquiztan
tirapankaz tjurt'icha, jalla nii. Jalla niZta
pinsitaqui anazumacha. WeriZ pecta jilanaca,
cullaquinaca. Yooz yujcquiz Cristuz tjuuquiz
chiyutha, anthuca kuznaca juc'ant zuma
cjisjapa. 20 Anthucaquin tjonZcu, cunamit

wejrqui  anthucaquiztan tsjii  ZofiinacZtan

anazuma kamafichiz zalathani. Jalla nii
jiwjatucha. Jalla niZta zalaZ niiqui, wejrqui
anthucaquiz c'aril cjeetcha. Jalla nizta

c'ari takunacZtan tjonzjapa anaZ peccha
anthucqui. Cunamit anthucaporquiz ch'aaznaca
thjaawjkatiiinaca Zejl¢chani, niZaza mitarar
kuzziznaca Zejl¢chani, niZaza ana zum taku
joojoofiinaca Zejlthani, niZaza Zofiz quintra
chiichiifiinaca Zejl¢hani, niZzaza mit kuzziz
Zofiinaca Zejlchani, niZaza kichjasiii kuzziz
Zofiinaca Zejlchani. Jalla niZtanaca Zejl¢hani.
Jalla  niZztiquiztan tii cartal cjijrZzcutha,
anchucaz ana zuma  kamafhanacquiztan
jaytisjapa. 21 Cunamit yekjapanacaqui ana
zuma Kkamafichizlani, niZaza adulteriuquiz
ojklaychiZlani, niZzaza ana walinaca paachiZlani.
Cunamit vyekjapanacaqui anthucaquiztan uj
paayifichuczlani, niZzaza anthuca ujquiztan
ana pertuna mayizichinthucZlani. Jalla
niztiquiztan anthucaquin tjontan cunamit wejt
Yoozqui anthucaz anazuma kamchiZ cjen wejr
azkatathani. NiZta wataquiZ niiqui, llaquita
kuzziz cjeetha.

13
ZERZ TAKUNACA
1 TiiZztan thjepquiziqui anthucaquin
tjonZcutha. Ima tjoncan tiizakal chiizinutha.
Tsjii Zofizquiz uj tjojtnaquiz niiqui, ima casticta
cjican, pucultan ¢hjepultan tisticunacZtan
ticlarskataquic¢ha nii uj paafii Zofiz puntuquiztan.

2 Tuquiqui wejrqui uj paafii ZoflinacZquiz
chiizinchin¢ha, ujnaca eca, cjican. NiZaza tjapa
Zofiinaczquizimi niZta chiizinchin¢ha. JaknuZt
pizc wiltiquiz tjonZcu ninaczquiz chiizinchintha,
jalla niZta tii cartiquiz wilta chiiZinZcucha,
anthucatan ana Zejlcanami.  Wilta tjonZcu,
uj paafi Zoflinaca panZ casticatha. 3 Jalla
nuz castictiquiztan anthucqui kjanapacha
cheraquitha, Cristuztan wejttan tsjii kuzzizza.
Jaziqui Cristuqui wejr chiikatchi¢ha. Cristuqui
anatha inallakaz anthucaltajapa. Antiz
anchucaporquiz niiz azi tjeeZa. 4Ina Zofiztakaz
cruzquiz ch'awctatatha. Pero Yooz EjpZ aztan
jacatatchitha. Cristuztakaz inallakaz wejrqui.
Pero nizaza CristuZztan kamcan, wejrqui Yooz
aztan tjeeznasacha anthucaltajapa.

5> Anthucqui persunpacha kuz tantiyasa,
Cristuzquin tira kuz tjurt'ifii, uZ ana tjurt'ifii,
jalla nii. Persunpacha tantiyasa. Jesucristuqui
anchuca kuznacquizza. ¢Jalla nii ana naazjo?
¢Anchucqui anaj ultim criichinacajo? 6 Wejrqui
cjiwtha, wejrnacqui anatha falso criichi Zofii,
antiz ultim werar criifi Zofit¢ha. ¢Nii ana nayjo?
7 Wejrqui Yoozquin mayizucha, anthuc ana
ujnaca paajo. Jalla nuz mayizucha, wejt zuma
razuna ana tjeezjapa, antiz anthucqui zuma
cjisjapa. Wejrqui ana zuma razunchiztakal cjez
niiqui, anaz importicha. 8 Wejrqui werar razun
quintra anal paasatha thjulumi. Antiz werar
razun jarukaz chiyasatha. 9 Jalla niZtiquiztan
wejrqui  inallakaz cjicanami cuntintutha,
anchucqui tjup kuzziz cjequiz niiqui. Wejrqui
anchucaltajapa tira Yoozquin mayizucha, an¢huc

juc'ant zuma kamafichiz cjisjapa. 10 Wejrqui
anthucatan ana Zejlcan, jalla tuz tii cartal
cjijrzcucha, anchuc zuma cjisjapa. Wejrqui
anchucaquin tjonatha Yooz JilirZz apostolz
aztan. Antchucaquin tjonatha, ana c'aripacha
cjisjapa, antiz anthuc juc'ant zuma kamafichiz
cjiskatzjapa.

11 Jilanaca, cullaquinaca, jalla nuZ chiizcu
tiizakal chiyu¢ha. Anthucaquiz zumaj cjila.
Anthuca kamafianaca zumpacha azquicha.
Zuma kamafichiz panZ cjisna. NiZaza anchucqui

porapat kuzzasiiz cjee. Tsjii kuzziz cjee.
Porapat zuma munaza. Jalla nuZz zuma kaman,
Yoozqui anthucatan cjila. Yoozqui ancha

zuma okzii kuzzizza, niZzaza niicha llan kuzziz
cjiskatfiiqui. 12 Jilanaca, cullaquinaca, porapat
zuma tsaanasaquicha. 13 Tekzta tjapa Yoozquin
kuzziz jilanacaqui an¢hucaquin tsaanzquicha.

14 Jesucristo Jiliriqui tjapa anthucaquiz
zumanacaj tjaala, niZaza Yooz Ejpqui tjapa
anchucatan zuma munazifiej cjila, nizaza Yooz
Espiritu Santuqui tjapa an¢huca kuznacquiz cjila.
Jalla nuZoj cjila. Amen.

